
Acordies a lo recoyío na Ponencia Organizativa, 
Aína ha tener delles estayes de trabayu pa que 
tenga un funcionamientu meyor. Esta ponencia 
afonda nello y plantega estructurar dos tipos 
d’estayes:

Estayes estructurales: Tán rellacionaes 
cola organización interna y la xestión diaria 
d’Aína. Persones de la Executiva tienen la 
responsabilidá de coordinar estes estayes nes 
que tamién pueden participar afiliaes que 
tengan l'interés y los conocimientos necesarios 
pa tar dientro d’elles.

Estayes sectoriales: Son les distintes estayes 
de trabayu por temátiques concretes. Persones 
de la Mesa Nacional tienen la responsabilidá de 
coordinar estes estayes nes que tamién pueden 
participar afiliaes que tengan l’interés y los 
conocimientos necesarios pa tar dientro d’elles. 

01 Feminismu, perspectiva de xéneru, 
diversidá y participación n’Igualdá: 

La xera principal ye la de trabayar pa qu’Aína 
seya verdaderamente una organización 
feminista na práctica y nel discursu, y intentar 
algamar una mayor participación femenina 
y feminista dientro de la organización. Ye 
una estaya tresversal, que tien que dotar de 
perspectiva de xéneru a toles demás estayes 
estructurales y sectoriales de la organización 
y éstes han d’atender a los sos mandaos. Ente 
les sos funciones tán:

· Ellaborar protocolos de práctiques 
feministes. 
· Potenciar unes formes de participación 
respetuoses. 
· Crear espacios seguros, feministes, 
transinclusivos y acordies a la diversidá 
funcional, racial, adscripción de xéneru o 
orientación sexual. 
· Facer espoxigar un mayor interés por parte 
de los homes na defensa activa de la igualdá y 
el feminismu. 
· Dotar de discursu y argumentariu feminista 
a Aína. 
· Desendolcar práctiques de participación 
política que permitan la conciliación.

· Supervisar qu’Aína tenga una comunicación 
esterior y imaxe feminista.
· Facer por que les muyeres tengan 
participación y visibilidá nos distintos puestos 
de responsabilidá y representación. 
· Trabayar pa crear una organización política 
atractiva pa les muyeres.

02 Organización, ayalguería y financiación: 

La xera principal ye la de coordinar y 
dinamizar toles árees d’Aína, asegurándose 
de la correcta operatividá del partíu y de que 
desenvuelve en tiempu y forma el trabayu 
aprobáu. Amás, ha xestionar la economía 
d’Aína y facer por algamar más recursos 
económicos pa la organización. Ente les sos 
funciones tán: 

· Organizar el censu d’afiliación y caltenelu 
actualizáu. 
· Conocer a l’afiliación y les sos característiques 
y capacidaes. 
· Unviar les distintes comunicaciones oficiales 
a l’afiliación y xente inscrito.
· Convocar los órdenes del día de los conceyos. 
· Redactar les actes de los conceyos 
y supervisar el cumplimientu de los 
compromisos alcordaos. 
· Estructurar la organización. 
· Desendolcar les distintes xeres alministratives 
d'Aína. 
· Asegurase del cumplimientu de la llegalidá 
qu'afecta al partíu. 
· Archivu de datos. 
· Facer el presupuestu anual d’Aína. 
· Conocer l’estáu de les cuentes d’Aína. 
· Cumplir la llegalidá vixente en materia 
económica y de rendimientu de cuentes.  
· Distribuyir los recursos económicos en 
función de les necesidaes. 
· Optimizar los recursos económicos 
disponibles. 
· Trabayar n’afitar distintes víes de financiación 
que vayan acullá de les cuotes de l’afiliación.

Estayes estructurales

03 Comunicación y movilización:

La xera principal ye la de coordinar y 
desendolcar la comunicación d’Aína, amás 
de diseñar y implantar les distintes campañes 
polítiques. Ente les sos funciones tán:

· Implantar el Protocolu de Comunicación y 
asegurar el so cumplimientu.
· Desendolcar acciones pa dar a conocer a 
Aína ente la sociedá.
· Conocer el trabayu desendolcáu poles 
distintes estayes del partíu pa informar 
correctamente d’elles. 
· Trabayar de forma coordinada coles distintes 
portavocíes.
· Afitar les rellaciones colos medios de 
comunicación y l’acción nellos.
· Diseñar y implantar el calendariu de 
publicaciones en redes sociales. 
· Caltener actualizada la páxina web.
· Diseñar y cuidar la imaxe y la estética d’Aína.
· Ellaborar les memories de prensa.
· Tar informada de l’actualidá política de la 
redolada.
· Responder a los distintos mensaxes y 
interacciones recibíos per redes sociales y 
corréu electrónicu.
· Plantear acciones comunicatives a nivel de 
cai y con calter movilizador.
· Diseñar les campañes polítiques temátiques 
y electorales.
· Desendolcar otres acciones de comunicación 
que sirvan pa da-y visibilidá a Aína.

04 Discursos ideolóxicos y formación

La xera principal ye la d’ellaborar los 
argumentarios políticos d’Aína, tanto pa 
difundir ente l’afiliación como pa facer la 
comunicación esterior acordies a ellos. Amás, 
ha formar políticamente a l’afiliación. Ente les 
sos funciones tán: 

· Trabayar nel desarrollu de la Ponencia 
Política. 
· Facer análisis políticos de l’actualidá 
acordies a los planteamientos d’Aína. 
· Proponer campañes polítiques sobre les 

que trabayar. 
· Plantegar propuestes y soluciones sobre les 
cuestiones que criticamos y les necesidaes 
que detectamos.
· Fomentar la formación de l’afiliación a 
traviés de llectures, productos audiovisuales, 
xornaes, alderiques, charres… 

05 Dinamización llocal:

La so xera principal ye la de coordinar y 
dinamizar l’acción de les agrupaciones 
llocales. Ente les sos funciones tán: 

· Coordinar l’acción y la comunicación ente 
Executiva, Mesa Nacional y Agrupaciones 
Llocales. 
· Dinamizar el trabayu políticu municipal. 
· Conocer a les agrupaciones llocales y el 
trabayu que tán desendolcando.
· Supervisar el trabayu políticu alcordáu y 
asegurar el so cumplimientu.
· Texer redes y crear sinerxes ente les distintes 
agrupaciones.

06 Rellaciones sociales y institucionales:

La so xera principal ye la de representar a 
Aina nes rellaciones ente axentes, persones, 
instituciones y organizaciones esternes. Ente les 
sos funciones tán: 

· Asistir a les reuniones que pidan entidaes 
esternes. 
· Proponer acciones pa dar a conocer a Aína 
ente entidaes esternes. 
· Mapear a les distintes organizaciones 
sociales, civiles y polítiques d’Asturies. 
· Afitar rellaciones de collaboración con 
organizaciones “cercanes”. 
· Participar en movilizaciones, plataformes, 
conceyos abiertos, redes, actividaes… que tean 
acordies colos oxetivos d’Aína. 

Estes estayes de trabayu tán construyíes 
acordies a los principios ideolóxicos que 
recueye la Ponencia Política. Proponemos seis 
estayes y esbillamos dalgunos de los temes de 
trabayu políticu que s’integren dientro d’elles. 

01 Feminismu y derechos sociales: 
· Igualdá 
· Paternidaes y maternidaes (conciliación, 
permisos, diversidá de families...)
· Derechos LGBT+ 
· Antirracismu 
· Derechos de persones neurodiverxentes y/o 
con diversidá funcional 
· Derechos de la infancia 
· Vida y muerte digna 
· Cuidaos 
· Salú mental 
· Integración social 
· Deporte y vida sana

02  Identidá y desarrollu cultural:
· Autoconocimientu d'Asturies 
· Industries culturales y creatives 
· Patrimoniu 
· Política Llingüística 
· Turismu 
· Festexos 
· Medios de comunicación 

03  Territoriu y ruralidá:
· Vivienda 
· Infraestructures 
· Tresporte y vertebración del territoriu 
· Ganadería, agricultura y pesca 
· Soberanía alimentaria 
· Repoblamientu del rural 
· Ecoloxía y mediu natural 

04  Recuperación económica y demográfica:
· Trabayu y derechos llaborales 
· Empresa, comerciu y economía social 
· Industria 
· Xeneración d’oportunidaes económiques 
· Ciencia y innovación 
· Mocedá 
· Retu demográficu 
· Migraciones 

· Natalidá 
05  Xusticia social y servicios públicos:
· Fiscalidá 
· Xeneración d'ingresos públicos 
· Seguridá Social y Pensiones 
· Sanidá 
· Educación y Universidá 
· Banca 
· Soberanía enerxética

06  Cercanía democrática y soberaníes:
· Participación popular 
· Movimientu vecinal
· Democratización institucional y social 
· Memoria histórica
· Desarrollu del autogobiernu 
· Internacionalismu 

Col oxetivu d’afitar una participación política 
equitativa en cuantes al repartu de la 
responsabilidá dientro d’Aína, proponemos 
que, como máximu, cada persona pueda 
participar dientro de dos estayes estructurales 
y dos estayes sectoriales. La única escepción ye 
la estaya estructural Feminismu, perspectiva 
de xéneru, diversidá y participación n'Igualdá, 
de la que pueden formar parte toles persones 
qu’asina lo deseen ensin que cuente pa 
llendar la participación n’otres. Amás, tola 
Executiva ha participar obligatoriamente 
dientro d’esta estaya tresversal y estratéxica 
que tien l’enfotu de construyir una 
organización verdaderamente feminista nel 
discursu y na práctica. 

Por último, sorrayar que toles estayes han 
tar coordinaes ente sí, afitando calces de 
comunicación ente elles y que la Mesa 
Nacional tien potestá pa flexibilizar la cifra 
qu’equilibra esta participación y pa reorganizar 
y crear nueves estayes.

Equilibriu na 
participación

